
Numri i lëndës: 2021:115772 

Datë: 15.03.2024 

Numri i dokumentit:     05457434 

             P.nr.39/21 

 

NË EMËR TË POPULLIT 

 

GJYKATA THEMELORE PRIZREN - DEGA E GJYKATËS DRAGASH 

DEPARTAMENTI I PËRGJITHSHËM DIVIZIONI PENAL, me gjyqtaren e vetme 

Sabaheta Kurteshi dhe pjesëmarrjen e bashkëpunëtorit profesional Gjelbrim Gërdellaj, në 

çështjen penale kundër të akuzuarve: N. G. nga fshati..., Komuna e Dragashit, D. G. 

gjithashtu nga fshati..., Komuna e Dragashit dhe L. A. nga fshati..., Komuna e Dragashit, 

për shkak të veprave penale lëndim i lehtë trupor nga neni 188 par. 2 lidhur me par. 1 

nënpar. 1.1 e lidhur me nenin 31 të KP-së, të akuzuar sipas aktakuzës së Prokurorisë 

Themelore në Prizren – Departamenti i Përgjithshëm PP/II.nr.829/13 të dt. 17.05.2013, 

jashtë shqyrtimit gjyqësor me datë 15.03.2024, mori këtë: 

A K T G J Y K I M 
Ndaj të akuzuarve: 

 

 1. D. G., nga i ati Y., e ëma S., e lindur H., i lindur me dt..., në fshatin..., Komuna e 

Dragashit, ku edhe tani jeton, ka të mbaruar arsimin fillor, bari, i gjendjes së dobët ekonomike, 

shqiptar, shtetas i Republikës së Kosovës. 

 

 2. N. G., nga i ati Y., e ëma S., e lindur H., i lindur me dt..., në fshatin..., Komuna e 

Dragashit, ku edhe tani jeton, ka të mbaruar arsimin fillor, i gjendjes së dobët ekonomike, 

shqiptar, shtetas i Republikës së Kosovës. 

 

 3. L. A., nga i ati A., e ëma V., e lindur B., i lindur me dt..., në B., tani me banim në 

fshatin..., Komuna e Dragashit, ku edhe tani jeton, ka të mbaruar arsimin fillor, i martuar, babai 

i tre fëmijëve, i gjendjes së dobët ekonomike, shqiptar, shtetas i Republikës së Kosovës.      

            

 Në bazë të nenit 362 pika 1.3. të KPPK-së, 

 

     REFUZOHET AKUZA 

 

Të pandehurit: D. G. dhe N. G. 

 

 I. Se me datën 22.04.2013 rreth orës 11:00 minuta, në fshatin..., Komuna e Dragashit, në 

bashkëveprim i shkaktojnë lëndime të lehta trupore i cili rezulton me dëmtimin e përkohshëm 

ose dobësimin e një organi apo pjese të trupit të personit tjetër duke e përdor mjete të rrezikshme 

që mund të shkaktojnë lendim të rëndë trupor ose dëmtim të rënd të shendetit, në atë mënyrë që 

të pandehurit në bashkëveprim pas një mosmarrëveshje  paraprake lidhur me ruajtjen e bagëtive 

të fshatit, fillimisht pasi e sulmojnë fizikisht të dëmtuarin A. A. në atë moment nga rruga arrin i 

pandehuri L. A. së bashku me bashkëshortën e tij të dëmtuarën H. A. dhe fëmijët e tyre të mitur, 

me veturën e markës “Mercedes”, aty ndalet i pandehuri L. A. për ti ndihmuar babait të tij, me 

atë rast të pandehurit, në bashkëvperim i sulmojnë fizikishtë me mjete të rrezikshme që mund të 

shkaktojnë lëndim të rëndë trupor ose dëmtim të rëndë të shendetit, L. dhe H. A., me të cilat 

veprime të pandehurit L. A. i shkaktojnë lëndime të lehta trupore të përshkruara: mbrejtje e kokës 

në formë të ndrydhjeve e përcjellur me plagë mbretëse në regjionin muror me dimension të 

plagës 8.0 cm në gjatësi dhe 0.3 cm gjerësi, plagë prerëse sipërfaqësore e regjionit lumbal të belit 

të anës së djathtë me dimension të plagës 10.0 cm në gjatësi dhe gjerësi 0.2 cm, ndërsa të 

dëmtuarës H. A. i shkaktojnë lëndime të lehta trupore të përshkruara ndrydhje e indeve të buta 

në regjionin e jashtëm të djathtë trupor, të përshkruara më përsëafermi në mendimin dhe 

konstatimin e ekspertëve mjeko-ligjor Dr. N. U. të dt. 15.05.2013. 

 

 -Me çka kishin për të kryer veprën penale, Lëndim i lehtë trupor nga neni 188 

parag. 2 lidhur me par. 1 nënparagrafi 1.1 e lidhur me nenin 31 të KP-së. 

 

I pandehuri L. A. 

 

II. Me datë, kohë dhe vend të njëjtë të përshkruara si në dispozitivin I të Aktakuzës, i shkaktojnë 

lëndim të lehtë trupor i cili rezulton me dëmtimin e përkohshëm ose dobësimin e një organi apo 

pjese të trupit të përsonit tjetër duke e përdor mjetin e rrezikshëm që mund të shkaktojnë lëndim 

të rëndë trupor ose dëmtim të rëndë të shendetit, në atë mënyrë që i pandehuri pas një 

mosmarrëveshjeje paraprake lidhur me ruajtjen e bagëtive të fshatit, pasi që me bashkëshortën e 

e tij H. A. dhe fëmijët e mitur nga rruga kthehet për ti sjellur ushqim babait të tij të dëmtuarit A. 

A., aty vëren se i dëmtuari babai i tij A. A. sulmohej fizikisht nga të pandehurit D. dhe N. G., i 

pandehuri L. ndërhynë në sulmin fizik, ka ardhur deri te momenti ku i pandehuri L. e sulmon 

fizikisht me mjete të rrezikshme të pandehurin D. G. me të cilat veprime të pandehurit D. G. i 

shkaktonë lëndime të lehta trupore të përshkruara: mbretje e regjionit të parakrahut të majtë dhe 

të djathtë në formë të ndrydhjeve dhe edemës (të të enjëturit) rreth 3.0 cm, në parakrahun e 

djathtë si dhe rreth 8.0 cm në regjionin e parakrahut të majtë, gërvishtje sipërfaqësore me 

dimension rreth 2.0 cm të regjionit të dorës së majtë, mbretje e kokës së regjionit zverkor në 

formë të ndrydhjeve, të përshkruara më përsëafërmi në mendimin dhe konstatimin e ekspertit 

mjeko-ligjor Dr. A. S. të dt.23.04.2013. 

 

-Me çka kishte për të kryer veprën penale, Lëndim i lehtë trupor nga neni 188 

parag. 2 lidhur me par. 1 nënparagrafi 1.1 e lidhur me nenin 31 të KP-së. 

 

 - Për shkak të parashkrimit absolut të ndjekjes penale. 

 

E dëmtuara: H. (A.) A. nga fshati..., Komuna e Dragashit për realizimin e kërkesës pasurore – 

juridike, udhëzohet në kontest të rregullt civil. 

 

Shpenzimet e procedurës bien në ngarkesë të mjeteve buxhetore të gjykatës. 

A r s y e t i m 
 

Prokuroria Themelore në Prizren, Departamenti i Përgjithshëm, kësaj gjykate i ka paraqitur 

aktakuzën PP/II.nr.829/2013 të dt. 17.05.2013, me të cilën ka akuzuar të pandehurit N. G. nga 

fshati, Komuna e Dragashit, D. G. gjithashtu nga fshati..., Komuna e Dragashit dhe L. A. nga 

fshati..., Komuna e Dragashi se kanë kryer veprën penale, lëndim i lehtë trupor nga neni 1888 

parag. 2  lidhur me par. 1 nënpar. 1.1 e lidhur me nenin 31 të KP-së ndërsa i pandehuri L. A. për 

veprën penale lëndim i lehtë trupor nga neni 1888 parag. 2  lidhur me par. 1 nënpar. 1.1 të KP-

së. 

Vlenë të theksohet se kjo gjykatë me Aktgjykimin P.nr.91/13 të datës 24.11.2021 dy të akuzuarit 

D. dhe N. G. i ka shpallë fajtor dhe i ka dënuar me Aktgjykimin i cili nga data 12.07.2022 është 

i plotëfuqishëm edhe atë për pikën I të dispozitivit të Aktakuzës PP/II.nr.829/13 të dt. 

17.05.2013, ndërsa për shkak të parashkrimit të më hershëm dy veprat tjera nga dispozitivi II 

dhe III i po të njëjtës Aktakuzës, është ndarë lënda dhe ka marrë numër të ri e që është pjesë e 

kësaj lënde. 

 

 Sa i përketë kësaj çështje, kjo gjykatë nga momenti i paraqitjes së aktakuzës e deri më 

tash, ka ftuar të pandehurit për mëse 10 herë, madje edhe duke lëshuar edhe urdhërarrestë për 

sjelljen me dhunë të të pandehurve si dhe Urdhëresë për lëshimin e Letërrreshtimit qëndror. 

Mirëpo mundësia e sigurimit të të pandehurve deri në momentin e parashkrimit ka qenë e 

pamundur. 

 

 Gjithashtu gjykata duke shqyrtuar aktakuzën, e veqanërishtë kohën e kryerjes së veprës 

penale (edhe atë dt.22.04.2013) si dhe afatit për parashkrim të kësaj vepre (katër vite), ka ardhur 

në përfundim se ka kaluar afati absolut i parashkrimit të ndjekjes për këtë vepër penale, të 

paraparë me nenin 106 par.1 pika 1.6 të KPK-së dhe nenit 107 par.8 i KPK-së. 

 

 Meqenëse ka kaluar afati i parashkrimit i paraparë me dispozitat e lartëcekura, gjykata 

konform nenit 362 pika 1.3 të KPPK-së, vendosi si në dispozitiv të këtij aktgjykimi. 

 

Vendimi për udhëzimin e të dëmtuarit në kontest civil është i mbështetur në nenin 462 

par. 3 të KPPK-së. 

 

 Në përputhje me nenin 454 par.1 të KPPK-së, është vendosur që shpenzimet e procedurës 

penale të ngelin në ngarkesë të mjeteve buxhetore të kësaj gjykate. 

 

 

GJYKATA THEMELORE PRIZREN  - DEGA E GJYKATËS DRAGASH  

 DEPARTAMENTI I PËRGJITHSHËM , DIVIZIONI PENAL 

 

2021:115772, 15.03.2024 

       

                  G j y q t a r j a, 

 

                                                                                             ____________________ 

 

                                                                                               Sabaheta  Kurteshi 

 

 

 

 

KËSHILLË JURIDIKE: Kundër këtij aktgjykimi pala e pakënaqur ka të drejtë ankese 

në afat prej 30 ditësh, pas marrjes së të njëjtit – Gjykatës së Apelit në Prishtinë e nepërmjet këaj 

gjykate. 

 

 

 


